
ACTAS E GOBERNO
PPF/ydg
Ref: 26x450040394
Asunto: XUNTA DE GOBERNO LOCAL DO 28-9-2026

 4/394  APROBACIÓN  DAS  BASES  XERAIS  PARA  A  ADXUDICACIÓN  DE 
SUBVENCIÓNS  DIRIXIDAS  AO   MANTEMENTO  DE  TAXIS  ADAPTADOS 
DESTINADOS AO TRANSPORTE PÚBLICO DE PERSOAS CON  MOBILIDADE 
REDUCIDA  RECOÑECIDA,  AUTORIZACIÓN  DO  GASTO  E  APERTURA  DE 
CONVOCATORIA  PÚBLICA.  EXERCICIO  2026.-  Examinado  o  expediente 
tramitado  para  os  efectos  e  visto  o  informe  proposta da   licenciada  en  dereito 
adscrita a Servizos Sociais, do 23 de setembro de 2026, conformado pola xefa de 
servizo  de  Servizos  Sociais  e  polo  tenente  de  alcaldesa  delegado  da  área 
respectiva, na parte expositiva do cal se fai constar:

“O   Concello  de  Lugo  asinou  co  Ministerio  de  Traballo  e  Asuntos  Sociais 
(IMSERSO) e coa Fundación ONCE un convenio de colaboración para a realización 
dun proxecto de accesibilidade no transporte mediante taxis adaptados.

En  virtude  deste,  o  Concello  de  Lugo  asumiu  o  compromiso,  entre  outros,  de 
fomentar  e  apoiar  o  funcionamento  no  termo  municipal,  de  vehículos  taxis 
adaptados.  Para  tal  efecto,  conta  cunha  dotación  económica  específica  para 
subvencionar  os  gastos  de  mantemento  de  taxis  adaptados  destinados  ao 
transporte público de persoas con  mobilidade reducida.

 A  concesión  de  subvencións  é  unha  técnica  de  fomento  de  determinadas 
actuacións e  actividades que se consideran de utilidade pública ou de interese 
social. Esta convocatoria ten a finalidade de  fomentar a accesibilidade ás persoas 
con discapacidade e mobilidade reducida recoñecida.

As subvencións que outorgue o Concello de Lugo deberán axustarse ao previsto na 
Lei 38/2003, do 17 de novembro, xeral de subvencións, ao  Decreto 887/2006, do 21 
de  xullo,  que  aproba  o  Regulamento  da  Lei  de  subvencións  e  a  Ordenanza 
municipal de subvencións do Concello de Lugo (BOP nº 111, do 18.05.2005). 
 
O  artigo 25 da Ordenanza xeral municipal reguladora da concesión de subvencións 
do  Concello  de  Lugo  establece  que  para  os  procedementos  de  concesión  de 
subvencións  en  réxime  de  concorrencia  competitiva,  con  carácter  previo  ao 
outorgamento  de  subvencións,  se  aprobarán  as  correspondentes  bases 
reguladoras das subvencións.

O Concello de Lugo aprobou a través do acordo da Xunta de Goberno Local núm. 
7/317,  do 27.07.2026,  o Plan estratéxico de subvencións (PES) para o período 
2026-2028.  Neste  documento  está  prevista  a  convocatoria  de  subvencións 
individuais para o desprazamento en taxi adaptado para persoas con discapacidade 
física e mobilidade reducida. 

Existe  crédito  suficiente  e  adecuado  para  a  tramitación  desta  convocatoria  na 
aplicación orzamentaria 23179.48900. RC:35388. Importe 9.000,00 €.

O informe de Servizos Sociais do 15.09.2026.

O informe favorable do Servizo de Fomento do 16.09.2026.

O  informe  de  fiscalización  do  Servizo  de  Intervención  núm.  1409/2026,  do 
22.09.2026, o cal fiscaliza o presente procedemento con carácter favorable. 

O órgano competente para a aprobación das  bases (autorización do gasto) nos 
expedientes de subvencións en réxime de concorrencia competitiva é a Xunta de 
Goberno Local do Concello, segundo o Acordo nº 40/607, do 26.07.2023,  no seu 
punto primeiro letra m) que establece que a Xunta de Goberno Local se reserva  o 
exercicio  das  atribucións  delegables  seguintes  “a  aprobación  das  bases 
(autorización do gasto) nos expedientes en réxime de concorrencia competitiva”.

A Xunta de Goberno Local, con base na referida proposta e por unanimidade de 
todos os seus membros presentes, ACORDA:

PRIMEIRO.- Que se proceda á apertura de convocatoria pública de subvencións 
para o mantemento de taxi adaptado destinados ao transporte público de persoas 
con  mobilidade  reducida  recoñecida  de  conformidade  coas  bases  establecidas 
neste procedemento de concorrencia competitiva. Orzamento 2026.

SEGUNDO.- Que se aprobe o gasto de 9.000 € a que ascende o importe total das 
subvencións  que  os  servizos  sociais  outorgarán  a  esta  finalidade  con  cargo  á 
aplicación orzamentaria 23179.48900. 

TERCEIRO.-Que  se  aproben  as  BASES  XERAIS  REGULADORAS  DA 
CONVOCATORIA  PARA  A  ADXUDICACIÓN  DE  SUBVENCIÓNS  PARA  O 
MANTEMENTO  DE  TAXIS  ADAPTADOS  DESTINADOS  AO  TRANSPORTE 
PÚBLICO DE PERSOAS CON  MOBILIDADE REDUCIDA (EXERCICIO 2026).

Primeira. Obxecto da convocatoria

Estas bases teñen por obxecto regular a adxudicación de subvencións, en réxime 
de concorrencia competitiva, ás persoas titulares de licenzas de taxi en vigor e que 
estean prestando o servizo de transporte público en taxi adaptado no concello de 
Lugo para o financiamento parcial de gastos de mantemento dos seus vehículos. 
Todo isto coa finalidade de garantir a prestación do servizo de transporte público ás 
persoas con mobilidade reducida para o exercicio económico de 2026.

Para o non previsto nestas bases,  será de aplicación a Lei  38/2003,  do 17 de 
novembro, xeral de subvencións, o Real decreto 887/2006, do 21 de xullo, polo que 
se aproba o Regulamento da Lei 38/2003, xeral de subvencións, a Ordenanza xeral 
municipal  reguladora  da  concesión  de  subvencións,  as  bases  de  execución  do 

orzamento,   o  Regulamento  de  control  interno  do  Concello  de  Lugo  e  demais 
normativa legal de aplicación.

Segunda. Persoas beneficiarias. Requisitos:

As persoas beneficiarias deberán cumprir os requisitos do art. 13 da Lei 38/2003, 
do 17 de novembro, xeral de subvencións. 

A maiores, deberán cumprir os requisitos que a continuación se relacionan, os cales 
deberán cumprirse na  data de remate de presentación de solicitudes e manterse 
ao  longo  de  todo  o  período  de  execución  da  actividade subvencionada. 

1 Ser  titular  dun  vehículo  adaptado  para  o  transporte  de  persoas  con 
mobilidade  reducida  ou discapacidade (taxi adaptado). 

2 Ser titular dunha licenza de taxi dento do termo municipal do Concello de Lugo.

3 Prestar o servizo de transporte en taxi adaptado a persoas con mobilidade no 
termo municipal do Concello de Lugo. 

4 Ter xustificadas as  subvencións  anteriormente  outorgadas  polo  Concello  da 
Lugo,  agás que non transcorrese o correspondente prazo de xustificación.

5 Non estar incursos nos supostos previstos nos artigos 10.2 e 10.3 da Lei 9/2007, 
do  13  de  xuño,  de  subvencións  de  Galicia,  así  como nos  13.2  e  13.3  da  Lei 
38/2003, do 17 de novembro, xeral de subvencións.

6  Estar  ao  corrente  no  cumprimento  das  súas  obrigas  coa  Axencia  Estatal  da 
Administración Tributaria,  coa Delegación de Facenda da Xunta de Galicia,  coa 
Dirección Territorial do Instituto Nacional da Seguridade Social  e co Concello de 
Lugo. 

7  Non utilizar a imaxe da muller como reclamo e con connotacións de tipo sexual 
ou a denigración da súa imaxe (Acordo plenario 9/124, do día 30 -06-2016).

Terceira. Créditos orzamentarios e contía da subvención

No orzamento municipal para o exercicio de 2026 existe consignación orzamentaria 

Servizo Aplicación orzamentaria Importe

Área de Política Social 23179.48900
RC 35388/2026

9.000 €

A  contía  máxima  subvencionable  será  de  3.000,00  € por  cada  solicitude 
presentada. 

Cuarta. Forma e prazo de presentación das solicitudes

As  solicitudes de subvención xunto coa  documentación precisa presentaranse de 
acordo  co  disposto  no  artigo  14.2  da  Lei  39/2015,  do  1  de  outubro,  de 
procedemento administrativo común das administracións públicas (LPACAP) por 
medios electrónicos, ben a través da sede electrónica (https://lugo.gal) ou a través 
de  calquera  dos  rexistros  electrónicos  das  administracións  públicas  segundo  o 
disposto no art.16.4 LPACAP.

O  prazo  para  presentar  as  solicitudes  será  de  QUINCE días  hábiles,  contados 
dende o seguinte ao da publicación oficial do extracto da convocatoria, na forma  e 
nos termos previstos na Lei xeral de subvencións (artigo 17.3.b, 18 e 20.8).  Así 
mesmo, publicaranse as bases no Boletín Oficial da Provincia de Lugo, na páxina 
web  do  Concello  de  Lugo  (http://concellodelugo.gal),  no  
Taboleiro Electrónico municipal  e  no Portal  de Transparencia e Bo Goberno do 
Concello de Lugo.

Quinta. Documentación para achegar coas solicitudes de subvencións

As solicitudes deberán ir acompañadas da seguinte documentación, agás que xa 
estivera  en  poder  do  Concello  de  Lugo  por  tela  presentado  en  anteriores 
convocatorias  e  estea  en  vigor.  Esta  circunstancia  deberá  facerse  constar  na 
solicitude  xunto  coa  identificación  do  procedemento  no  que  conste  a 
documentación.

Documentación:

- Solicitude segundo o modelo do  ANEXO I no que se inclúe o compromiso de 
destinar a subvención que se conceda á execución da actividade solicitada e a 
autorización  ao  Concello  para  comprobar  das  diferentes  administracións  datos 
tributarios e outras informacións declaradas.

- Copia do NIF da persoa solicitante ou o da persoa que actúa como representante, 
se fose o caso, así como documento acreditativo desta representación. 

- Copia  da licenza de taxista. 

- Documentación xustificativa da propiedade dun vehículo taxi adaptado. 

- Xustificación documental da prestación do servizo de transporte en taxi adaptado 
a persoas con mobilidade reducida no termo municipal do concello de Lugo, para os 
efectos  poderá achegarse o calendario de traballo anual.

- Declaración responsable, segundo modelo que figura no ANEXO II destas bases, 
acreditativa: 

1  Das  subvencións  ou  axudas  solicitadas  e/ou  percibidas  pola  persoa 
beneficiaria,  doutras  entidades  públicas  ou  privadas,  nacionais  ou 
estranxeiras, para o financiamento da actividade para a que se solicita a 
subvención.
 
2 De que o servizo de transporte en taxi adaptado para o que se solicita a 
subvención se vai efectuar nos termos establecidos nestas bases xerais. 
 
3 De que a persoa solicitante está ao corrente no cumprimento das súas 
obrigas tributarias fronte á Axencia Estatal da Administración Tributaria, a 
Consellería  de  Facenda  Autonómica,  Tesourería  Xeral  da  Seguridade 
Social e o Concello de Lugo. Estas certificacións poderán substituírse pola 
declaración  responsable  de  atoparse  ao  corrente  das  súas  obrigas  de 
carácter tributario e de Seguridade Social, conforme o artigo 24.4 do Real 
decreto 887/2006, polo que se aproba o Regulamento da Lei  38/2003, xeral 
de  subvencións,  tendo  en  conta  que  o  importe  da  subvención  para 
adxudicar non supera os 3.000 €. 

4 De que a persoa solicitante non está inhabilitada nin incursa en ningunha 
das causas de prohibición sinaladas no artigo 10 da Lei 9/2007, do 13 de 
xuño, de subvencións de Galicia, e no artigo 13 da Lei 38/2003, do 17 de 
novembro, xeral de subvencións para obter a condición de beneficiaria da 
subvención.
 
5 De que a persoa solicitante non ten relación laboral ningunha co Concello 
de Lugo.

- Solicitude de pagamento anticipado  ANEXO III.  Este pagamento tramitarase de 
resultar a persoa solicitante adxudicataria da subvención e cumprir con todos os 
requisitos esixidos para o pagamento e sen necesidade de prestar garantía.

-  Certificación  dos  datos  bancarios  da  persoa  solicitante,  con  correspondencia 
exacta cos datos achegados polo interesado no que respecta ao nome, NIF e o 
número de conta bancaria (en formato IBAN). 

- Calquera outro documento que se considere de interese para acadar unha mellor 
avaliación da solicitude.

Sexta. Procedemento de tramitación e resolución das subvencións

O procedemento  para  a  adxudicación  das  subvencións  previstas  nestas  bases 
axustarase ao establecido nos artigos 26, 27, 28 e 29 da Ordenanza municipal de 
subvencións, nos artigos 20, 21, 22, 23 e 24 da Lei 9/2007, do 13 de xuño, de 
subvencións de Galicia, concordantes cos artigos 23, 24, 25 e 26 da Lei 38/2003, 
do 17 de novembro, xeral de subvencións.

As solicitudes de subvencións que se formulen de acordo con estas bases, unha 
vez anotadas no Rexistro Xeral de Entrada, seranlles remitidas ao departamento de 
Servizos Sociais. O procedemento instruirase polo técnico ou técnica competente 
do servizo que realizará as actuacións que se sinalan no artigo 28 da ordenanza.

Órgano instrutor: funcións:

-  Requirirlle  á  persoa  solicitante  naqueles  supostos  nos  que  a  documentación 
presentada  resulte  incompleta  e/ou  defectuosa  para  que  no  prazo  de  10  días 
hábiles  emende  as  deficiencias  observadas,  de  conformidade  e  cos  efectos 
previstos  no  artigo  25  da  Lei  39/2015,  do  1  de  outubro,  do  procedemento 
administrativo común das administracións públicas considerándose desistida do seu 
dereito se transcorrido o prazo non  atende ao requirido.

- Requirir os informes precisos e efectuar as comprobacións que estime oportunas 
a fin de verificar os datos achegados para unha mellor valoración das solicitudes.

- Verificación do cumprimento das condicións impostas para adquirir a condición de 
beneficiaria/o.

- O órgano instrutor formulará a proposta de resolución que será aprobada polo 
tenente  de  alcaldesa  delegado  da  Área  de  Política  Social,  Maiores,  Migración, 
Muller e Conciliación

- Comisión avaliadora da Área de Cohesión Social:     
 
Composición:

Presidenta: a persoa que teña a xefatura de servizo ou a xefatura de sección.
Vogal: un funcionario coa categoría de técnico/a adscrito ao servizo.

Un/Unha funcionario/a  coa  categoría  de  técnico/a  adscrito  ao  Servizo  de 
Intervención. 

Secretario/a: funcionario coa categoría de técnico/a adscrito ao servizo 

Excepcionalmente, o posto de secretario/a e de vogal poderán ser acumulados na 
mesma persoa.

Funcións: emitir o ditame no que concrete o resultado da avaliación efectuada á 
vista dos expedientes e informes remitidos polo órgano instrutor do procedemento.

- O prazo máximo para resolver e notificar a resolución do procedemento será de 
SEIS MESES, contados a partir do día seguinte ao da publicación da convocatoria. 
Transcorrido este prazo sen que se dite resolución expresa, a solicitude poderase 
entender desestimada. 

- O órgano competente para resolver o procedemento é a Xunta de  Goberno Local 
do Concello, competencia delegada nas/os tenentes/as de alcaldesa delegados/as 
de área e nos/as concelleiros delegados conforme o acordo da Xunta de Goberno 
Local  nº 40/607, do 26.7.23,  e o Decreto nº 4003/2026, do 12.05.2026.

- A resolución poñerá fin á vía administrativa, e contra ela as persoas interesadas 
poderán  interpoñer  recurso  de  reposición  ante  o  mesmo  órgano  ou  ben, 
alternativamente,  recurso  contencioso-administrativo  ante  o  Xulgado  do 
Contencioso-Administrativo de Lugo.

- A aceptación da subvención concedida entenderase efectuada automaticamente 
se no prazo de cinco días hábiles, contados a partir do seguinte ao da notificación, 
non  renunciasen  a  ela  expresamente  mediante  escrito  dirixido  ao  órgano 
concedente. 

- Toda alteración das condicións tidas en conta para a concesión da subvención e, 
en  todo  caso,  a  obtención  concorrente  de  subvencións  doutras  administracións 
públicas ou entidades privadas poderá dar lugar á modificación da resolución da 
concesión.

- As subvencións que se outorguen ao abeiro desta convocatoria serán compatibles 
con outras para o mesmo fin sen que en ningún caso o importe total subvencionado 
poida superar o 90% do custo total da actividade. O 10 % do gasto proposto e 
orzamentado  no  proxecto  deberá  ser  financiado  exclusivamente  pola  persoa 
beneficiaria. No caso de que exista sobrefinanciamento, a/o beneficiaria/o deberá 
proceder ao reintegro da contía concedida polo Concello de Lugo na cantidade que 
exceda do custo da actividade.

Sétima. Publicidade da concesión

Publicarase  a  concesión  das  subvencións  outorgadas  de  conformidade  co 
establecido  no  art.  8  da  Ordenanza  xeral  municipal  de  subvencións  e  o 
contemplado no TÍTULO II da  Lei 19/2013, do 9 de decembro, de transparencia, 
acceso á información pública e bo goberno. Ademais,  o Concello deberá facilitar a 

información procedente á Base de datos nacional de subvención (BDNS), conforme 
ao  disposto  no  artigo  18.2  da  Lei  38/2002,  do  17  de  novembro,  xeral  de 
subvencións. 

Oitava. Criterios de avaliación e cálculo do importe da subvención

Serán de aplicación os seguintes criterios de avaliación das solicitudes: 

CRITERIO DE AVALIACIÓN PUNTOS

Non ter  recibido subvención nos últimos 5  anos,  un punto  por 
cada ano. 

Ata 5

Prestar o servizo de transporte adaptado, un 0,5 puntos por ano 
de servizo ata un máximo de 5 puntos 

Ata 5

Puntuación máxima 10 puntos

Unha  vez  sumada  a  puntuación  obtida  por  todos  os  expedientes,  é  necesario 
calcular o  valor punto.  Para isto,  de acordo co artigo 22.1 da LXS, ratearase o 
importe  total  para repartir  entre  o  número total  de puntos obtidos por  todas as 
persoas solicitantes de subvención. Se a contía resultante dos cálculos aritméticos 
é  superior  á  contía  da subvención solicitada,  concederase esta  última.  En todo 
caso, a contía máxima subvencionable para cada persoa beneficiaria será de 3.000 
€. 

Segundo  o  disposto  no  art.  55.  1  do  RD  887/2006,  polo  que  se  aproba  o 
Regulamento da Lei xeral de subvencións, queda exceptuado o requisito de fixar 
unha orde de prelación entre as solicitudes presentadas que reúnan os requisitos 
establecidos  no  suposto  de  que  o  crédito  consignado  na  convocatoria  fose 
suficiente  e  se  acade  a  contía  máxima  subvencionable  (3.000€)  atendendo  ao 
número de solicitudes que cumpran os requisitos. 

Novena. Órgano competente para resolver

O órgano competente  para  a  aprobación de bases (autorización do gasto)  nos 
expedientes de subvencións en réxime de concorrencia competitiva,  é a Xunta de 
Goberno Local do Concello, segundo establece a base 24 das bases de execución 
do presuposto municipal, no Regulamento de control interno do Concello de Lugo e 
no Acordo nº 40/607, do 26.7.23, no seu punto primeiro letra m) que establece que 
a  Xunta  de  Goberno  Local  se  reserva  o  exercicio  das  atribucións  delegables 
seguintes  “a  aprobación  das  bases  (autorización  do  gasto)  nos  expedientes  en 
réxime de concorrencia competitiva”.

O órgano competente para a adxudicación será o tenente de alcaldesa delegado da 
Área de Política Social, Maiores, Migración, Muller e Conciliación, por delegación da 
Alcaldía segundo o Decreto nº 4003/2026, do 12.05.2026.

Décima. Obrigas das persoas beneficiarias da subvención

As persoas beneficiarias das subvencións concedidas nesta convocatoria quedan 
obrigadas á prestación do servizo  público de transporte en taxi adaptado a persoas 
con  mobilidade  reducida  do  Concello  de  Lugo.  Este  servizo  deberá  prestarse 
inescusablemente en toda a franxa horaria da correspondente quenda de traballo, 
incluído horario nocturno, fins de semana e festivos.

 O Concello de Lugo poderá facer calquera tipo de actuación para a verificación do 
cumprimento  desta  obriga  o  que  poderá  comportar  a  redución  do  importe 
subvencionable, de ser o caso. As persoas usuarias de taxi adaptado poderán, de 
ser o caso, presentar a correspondente queixa ante a Comisión de Suxestións e 
Reclamacións do Concello de Lugo.  

Décimo primeira.-  Gastos subvencionables e período de realización

Serán  subvencionables  unicamente  os  gastos  correntes  necesarios  para  o 
desenvolvemento da actividade, tales como: 

a) gastos de combustible, 

b) gastos de mantemento do vehículo,  

c) gastos de seguros do vehículo e 

d) outros posibles gastos de mantemento do taxi adaptado.

O período de realización dos gastos será dende o 01.01.2026 ao 31.12.2026. 

Esta  subvención  é  compatible  con  outras  axudas,  de  entidades  públicas  ou 
privadas. En ningún caso, o importe da subvención municipal  poderá ser de tal 
contía que, en concorrencia con outros ingresos, subvencións ou axudas, supere o 
custo da actividade ou proxecto xustificado pola persoa beneficiaria.

Décimo segunda. Pago anticipado

De acordo co previsto no art. 17.3 k) e art. 34.4 da Lei xeral de subvencións e os 
art.  88.2, e 42 e 43 do Regulamento da Lei xeral de subvencións, prevese  un 
pagamento anticipado do 50% do importe da subvención en concepto de entrega 
de fondos con carácter previo á xustificación e sen necesidade de prestar garantía. 
Todo isto sen prexuízo de que a unidade xestora poida realizar o pagamento total 

se o beneficiario da subvención presentou a documentación xustificativa e esta está 
completa. 

O pagamento anticipado deberá solicitarse a través do modelo oficial ANEXO III 
dentro  do  prazo  de  presentación  de  solicitudes.  A  unidade  xestora  tramitará  o 
pagamento anticipado tras a notificación da adxudicación da resolución.

En ningún caso, poderán realizarse pagos anticipados a beneficiarios cando fose 
solicitada a declaración de concurso voluntario,  fosen declarados insolventes en 
calquera procedemento ou fosen declarados en concurso, agás que neste adquirira 
a  eficacia  dun  convenio,  estean  suxeitos  a  intervención  xudicial  ou  fosen 
inhabilitados conforme ao Real decreto lexislativo 1/2020, do 5 de maio, polo que se 
aproba  o  texto  refundido  da  Lei  concursal,  sen  que  concluíra  o  período  de 
inhabilitación fixado na sentenza de cualificación do concurso.  

Tampouco  poderá  facerse  o  pago  anticipado  no  suposto  de  que  a  persoa 
beneficiaria  non se atope ao corrente nas obrigas tributarias xa sexan estatais, 
autonómicas  ou  locais  e  fronte  á  Seguridade  Social  ou  ben  sexa  debedor  por 
resolución de procedencia de reintegro.

No suposto de non executar ou non xustificar a totalidade da cantidade aboada en 
concepto  de  anticipo,  presentarase  documentación  xustificativa  do  reintegro  da 
parte  non  executada  ou  non  xustificada.  De  non  se  cumprir  con  esta  obriga, 
procederá o reintegro da cantidade percibida e non executada e con esixencia dos 
xuros de mora correspondentes dende o momento do pagamento da achega ata a 
data na que se acorde a procedencia do reintegro. 

O pagamento polo importe restante tramitarase unha vez que a entidade presente 
toda  a  documentación  xustificativa  esixida  e  tras  os  correspondentes  trámites 
oportunos. 

Décimo terceira. Xustificación do gasto e pagamento da subvención

Concedida  a  subvención,  e  para  proceder  ao  seu  cobramento,  as  entidades 
beneficiarias  deberán  presentar  en  REXISTRO a  seguinte  documentación 
acreditativa da realización da actividade: 

a)  Memoria  explicativa  da  realización  da  totalidade  da  actividade 
subvencionada  segundo o modelo do ANEXO IV que conterá unha relación de 
todos os gastos relativos á actividade subvencionada con identificación do acredor, 
importe, data de emisión e data de pagamento.   

b) Facturas e demais documentos de valor probatorio de conformidade coas 
bases  de  execución  do  presuposto  e  RD  1619/212,  do  30  de  novembro,  do 
Ministerio  de  Economía  e  Facenda,  coa  acreditación  do  pago  mediante 

xustificante do banco da orde de transferencia ou da notificación da domiciliación 
realizada ou extracto  da conta  corrente  na que figure  o  cargo da transferencia 
realizada, selada pola entidade financeira.

 En todo caso, estarase ao disposto no art. 18 da Lei 11/2021, do 9 de xullo,  
de medidas de prevención e loita contra a fraude fiscal,  que establece que non 
poderán  pagarse  en  efectivo  as  operacións,  nas  que  algunha  das  partes 
intervenientes actúe en calidade de empresario ou profesional, cun importe igual ou 
superior a 1.000 € ou o seu contravalor en moeda estranxeira. 

As facturas deberán en todo caso conter un detalle dos servizos prestados 
incluíndo os prezos descompostos.

c)  Declaración responsable segundo o modelo que figura no ANEXO IV 
destas bases, acreditativa de:
            -  Das subvencións ou axudas recibidas para o mesmo proxecto desta ou 
doutras administracións públicas ou entidades públicas ou privadas, nacionais ou 
estranxeiras.
            - Que a realización da actividade para a que se concedeu a subvención se 
efectuou nos termos establecidos no proxecto presentado e orzamentado no seu 
día.
            -  Que  a persoa abaixo asinante se encontra ao corrente no cumprimento 
das súas obrigas tributarias fronte á Axencia Estatal da Administración Tributaria, 
Consellería de Facenda,  Tesourería Territorial da Seguridade Social e Concello de 
Lugo. No suposto de non asinar esta declaración responsable, deberá achegar as 
correspondentes  certificacións  acreditativa  de  atoparse  ao  corrente  das  obrigas 
tributarias  fronte  á  Axencia  Estatal  da  Administración  Tributaria,  Consellería  de 
Facenda, Tesourería Xeral da Seguridade Social. En canto ás obrigas tributarias 
fronte ao Concello de Lugo, realizaranse de oficio trala autorización outorgada a 
través do modelo oficial. 
            

- Que as facturas que se p  resentan coa finalidade de xustificar o gasto:  

.  Non  foron   nin  serán  presentadas  –na  porcentaxe  subvencionada  polo 
Concello de Lugo- como xustificación de ningunha outra subvención pública 
ou privada.
.  Non  inclúen  impostos  indirectos  susceptibles  de  recuperación  ou 
compensación.
. Conteñen gastos que xa foron aboados á persoa e/ou entidade debedora.

No caso de que a documentación presentada teña algún defecto ou sexa 
incompleta,  formularase  o  correspondente  requirimento  para  que  a  persoa 
beneficiaria,  no prazo de 10 días, emende a falta ou acompañe os documentos 
preceptivos,  conforme  o  artigo  68  da  Lei  39/2015,  do  1  de  outubro,  do 
procedemento administrativo común das administracións públicas, no caso de que 

non cumpra o dito requirimento, ditarase a resolución que corresponda en dereito 
segundo a documentación que consta no expediente. 

Décimo cuarta.   Contía para xustificar  

A  persoa  beneficiaria  deberá  xustificar  o  gasto  correspondente  ao  importe  da 
subvención  concedida  mais  o  10  %  do  custo  total  do  importe  do  orzamento 
achegado coa solicitude con independencia do gasto efectivo total devindicado. As 
persoas beneficiarias deben presentar, no momento da xustificación, unha relación 
dos gastos totais da actividade subvencionada coa finalidade de poder verificar que 
non existe sobrefinanciamento desta.

Décimo quinta. Data límite para xustificar. Pagamento

A  data  límite  para  xustificar  a  totalidade  da  subvención  concedida  será  a  do 
29.01.2027, sen prexuízo de poder presentala con anterioridade. Transcorrido este 
prazo, pódense dar dous supostos:

a) Que as persoas beneficiarias presenten a xustificación, pero que esta, a xuízo da 
oficina xestora, non reúna os requisitos necesarios. Este aspecto comunicaráselle, 
e concederáselle un prazo de dez días para levalo a cabo.

b)  Que  as  persoas  beneficiarias  non  presenten  a  xustificación.  Neste  suposto 
requiriráselle para  que,  no  prazo  improrrogable  de  15  días,  presente  a  dita 
xustificación conforme o establecido no artigo 70. 3 do Real decreto 887/2006, do 
21  de  xullo,  polo  que  se  aproba  o  Regulamento  da  Lei  de  subvencións.  A 
presentación da xustificación no prazo adicional non eximirá á entidade beneficiaria 
da imposición das sancións que correspondan.

O pagamento da subvencións realizarase mediante transferencia bancaria á conta 
facilitada polo perceptor da subvención.

Décimo sexta. Incumprimentos, r  éxime de infraccións e sancións  

A contía para aboar graduarase conforme aos importes xustificados e atendendo ao 
principio de proporcionalidade, sempre que reúnan os  requisitos necesarios.

O réxime de infraccións e sancións será o establecido na Lei 38/2003, do 17 de 
novembro, xeral de subvencións.

Décimo sétima.- Anexos

ANEXOS I: SOLICITUDE  DE SUBVENCIÓN PARA O MANTEMENTO DE TAXIS 
ADAPTADOS DESTINADOS AO TRANSPORTE PÚBLICO DE PERSOAS CON 
MOBILIDADE REDUCIDA. EXERCICIO 2026

ANEXO II:  MODELO DE DECLARACIÓN RESPONSABLE PARA OS EFECTOS 
DE SOLICITAR SUBVENCIÓN 

ANEXO III: SOLICITUDE DE ANTICIPO DE SUBVENCIÓN

ANEXO IV MODELO DE MEMORIA E DECLARACIÓN RESPONSABLE PARA OS 
EFECTOS DE XUSTIFICAR A SUBVENCIÓN 

ANEXO I
SOLICITUDE  DE SUBVENCIÓN PARA GASTOS DE  MANTEMENTO DE TAXI 
ADAPTADO  DESTINADOS  AO  TRANSPORTE  PÚBLICO  DE  PERSOAS  CON 
MOBILIDADE REDUCIDA. EXERCICIO 2026.

DATOS DO/DA SOLICITANTE.

NOME:
APELIDOS:
DNI:
DATA NACEMENTO:
ENDEREZO:
TELÉFONO:
E-MAIL

DATOS DA PERSOA REPRESENTANTE
NOME:
APELIDOS:
DNI:
DATA NACEMENTO:
ENDEREZO:
TELÉFONO:
E-MAIL

DATOS  RELATIVOS  ÁO  VEHÍCULO  TAXI  PARA  O  QUE  SE  SOLICITA  A 
SUBVENCIÓN.

TIPO DE 
VEHÍCULO

MATRÍCULA NÚM. LICENZA 
MUNICIPAL DE TAXI

Nº DE ANOS QUE LEVA 
PRESTANDO O SERVIZO DE 

TAXI ADAPTADO

ORZAMENTO DETALLADO DOS GASTOS REALIZADOS NO 
DESENVOLVEMENTO DO SERVIZO DE TRANSPORTE EN TAXI ADAPTADO.

RELACIÓN DE GASTOS CONTÍA
- Gastos de combustible  
- Gastos de mantemento de vehículo
- Gastos de seguro 
- Outros gastos de mantemento 
...
TOTAL

-  Autorízolle  expresamente  ao  Concello  de  Lugo  a  comprobar,  de  oficio,  a 
circunstancia  da  titularidade  de  vehículo  taxi  adaptado  e  a  que  solicite  e 
subministre,  a  través  de  medios  informáticos,  ou  telemáticos  os  meus  datos 
contidos en ficheiros e obter a información adicional necesaria (a través de medios 
informáticos  ou  telemáticos)  da  propia  Administración,  doutras  administracións 
públicas  e/ou  entidades  privadas  co  obxecto  de  tramitar  este  procedemento.  A 
información solicitada será utilizada exclusivamente para os fins que xustifican a 
dita cesión.

- Autorízolle ao Concello de Lugo a comprobar a circunstancia de estar ao corrente 
nas obrigas tributarias municipais.

SOLICITO

A adxudicación dunha subvención para sufragar  gastos de mantemento do taxi 
adaptado  destinado ao transporte público de persoas con  mobilidade reducida 
durante o exercicio económico vixente.

Lugo, de de 2026

Sinatura da persoa solicitante ou representante legal.

DOCUMENTACIÓN XERAL PARA PRESENTAR POLA PERSOA SOLICITANTE:

- Copia do DNI/NIE da persoa solicitante ou da persoa representante legal.
- Copia  da licenza de taxista. 
- Xustificación documental da prestación do servizo de taxi adaptado.
- Declaracións xuradas (ANEXO II)
- Certificación bancaria para os efectos de ingreso de ser beneficiario/a 
- Calquera outro documento que se considere de interese para acadar unha mellor 
avaliación da solicitude

ANEXO II

MODELO  DE  DECLARACIÓN  RESPONSABLE  PARA  OS  EFECTOS  DE 
SOLICITAR SUBVENCIÓN 

D./D.ª con DNI núm.

 A.- COMO SOLICITANTE 
 B.- COMO REPRESENTANTE LEGAL DE D./D.ª

DECLARO RESPONSABLEMENTE:

1 Que (si ou non) solicitei e recibín subvencións ou axudas doutras administracións 
públicas ou privadas, nacionais ou internacionais, para a mesma finalidade. 

 SI *
 NON

*Ata o día de hoxe e referidos ao exercicio económico de 2026, o/a que subscribe 
solicitou/recibiu outra subvención (indicar procedencia e contía) por parte de:
_________________________________________________________________

SUBVENCIÓN 
SOLICITADA

ORGANISMO ANTE O 
QUE SE SOLICITA

CONTÍA SOLICITADA

_________________________________________________________________
SUBVENCIÓN RECIBIDA ORGANISMO 

CONCEDENTE
IMPORTE CONCEDIDO

 
2 Que a actividade para a que solicito subvención, servizo de transporte público en 
taxi adaptado para persoas con mobilidade reducida, se vai efectuar nos termos 
establecidos nas bases xerais.

3 Que estou ao corrente no cumprimento das miñas obrigas tributarias fronte á 
Axencia  Estatal  da  Administración  Tributaria,  coa  Facenda  da  Comunidade 
Autonóma de Galicia e fronte á Tesourería Territorial da Seguridade Social e ao 
Concello de Lugo, respectivamente demostrando este aspecto con esta declaración 
responsable. 

4 Que non estou inhabilitada/o nin estou incursa/o en ningunha das causas de 
prohibición sinaladas no artigo 10 da Lei 9/2007, do 13 de xuño, de subvencións de 
Galicia, e no artigo 13 da Lei 38/2003, do 17 de novembro, xeral de subvencións 
para obter a condición de beneficiaria da subvención.
 
5 Que non teño relación laboral ningunha co Concello de Lugo.

6 Que me comprometo a cumprir coas obrigas sinaladas no artigo 11 da Lei 9/2007, 
do 13 de xuño, de subvencións de Galicia e o artigo 14 da Lei 38/2003, do 17 de 
novembro, e no artigo 11 da Ordenanza municipal de subvencións. 

Lugo, ____ de __________________ de 2026.
(DNI, NIE, sinatura do/da solicitante ou representante legal)

Asdo.:                              ______________        

ANEXO III

MODELO DE SOLICITUDE DE ANTICIPO DE SUBVENCIÓN PARA GASTOS DE 
MANTEMENTO DE TAXI ADAPTADO

D./D.ª------------------------------------------------------------------------------------------provista/o 
do  NIF  nº--------------------------  con  enderezo 
en------------------------------------------------------------------------------------------------------------
-------------------------------
EXPOÑO 

Que presentei  solicitude  de  subvención  dentro  da  convocatoria  de  subvencións 
para o mantemento de taxi adaptado destinado ao transporte público de persoas 
con mobilidade reducida.

SOLICITO o aboamento do anticipo a conta do 50% do importe total adxudicado e 
DECLARO RESPONSABLEMENTE o seguinte:

1 Non solicitei a declaración de concurso voluntario nin fun declarado insolvente en 
procedemento ningún, nin en concurso (agás que neste adquirira a eficacia dun 
convenio, estean suxeitos a intervención xudicial ou fosen inhabilitados conforme 
ao  Real  decreto  lexislativo  1/2020,  do  5  de  maio,  polo  que  se  aproba  o  texto 
refundido da Lei concursal, sen que concluíra o período de inhabilitación fixado na 
sentenza de cualificación do concurso).

2. Non son debedor por resolución de procedencia de reintegro, é dicir, que non 
teño  pendente de ingreso no Tesouro Público ningunha reclamación de débeda 
derivada unha resolución de reintegro de axuda pública. 

Lugo,    de                de 2026

Asdo.:

ANEXO IV

MODELO DE MEMORIA E DECLARACIÓN RESPONSABLE PARA OS EFECTOS 
DE XUSTIFICAR A SUBVENCIÓN 

D./D.ª NIF. nº:

DECLARO RESPONSABLEMENTE:

1 Que durante este exercicio económico e con cargo á subvención concedida se 
realizaron (especificar número de viaxes realizadas co vehículo 
(marca e modelo                      ) con matrícula                           provisto da licenza  
municipal de taxi do Concello de Lugo núm.                 .

2  Que  o  gasto  realizado  no  mantemento  de  taxis  adaptados  destinados  ao 
transporte público de persoas con  mobilidade reducida, exercicio 2026, ascende á 
cantidade total de: € 

ORZAMENTO DETALLADO DOS GASTOS CORRENTES EFECTUADOS PARA O 
DESENVOLVEMENTO DA ACCIÓN SUBVENCIONADA:
Relación de viaxes realizadas Acredor Importe

3 Que (si ou non) recibiu subvencións ou axudas doutras administracións públicas 
ou privadas, nacionais ou internacionais para a mesma finalidade. 

 SI *
 NON

*Ata o día de hoxe e referidos ao exercicio económico de 2026 solicitei/recibín outra 
subvención (indicar procedencia e contía):

SUBVENCIÓN 
SOLICITADA

ORGANISMO ANTE O 
QUE SE SOLICITA

CONTÍA SOLICITADA

_________________________________________________________________
SUBVENCIÓN 

RECIBIDA
ORGANISMO 

CONCEDENTE
IMPORTE CONCEDIDO

4  A actividade para a que se concedeu a subvención efectuouse nos termos nos 
indicados na solicitude que se presentou no seu día.

5  Que a persoa abaixo asinante se encontra ao corrente no cumprimento das súas 
obrigas tributarias fronte á Axencia Estatal da Administración tributaria, Delegación 
de  Facenda  da  Comunidade  Autónoma  de  Galicia,  Tesourería  Territorial  da 
Seguridade  Social  e  Concello  de  Lugo,  o  cal  acredito  coa  presentación  das 
correspondentes certificacións e  AUTORÍZOLLE ao Concello de Lugo para os 
efectos de levar a cabo as comprobacións correspondentes    c  o Concello de 
Lugo.

6 Que as facturas que se p  resentan coa finalidade de xustificar o gasto  :

- Non foron nin serán presentadas –na porcentaxe subvencionada polo Concello de 
Lugo- como xustificación de subvención pública ou privada ningunha.

- Non inclúen impostos indirectos susceptibles de recuperación ou compensación.

- Conteñen gastos que xa foron aboados á persoa e/ou entidade debedora.

-  A  actividade  para  a  que  se  concedeu  subvención  efectuouse  nos  termos 
solicitados.

Lugo, ____ de __________________ de 2026
(DNI, sinatura da persoa solicitante ou da autorizada.)

Asdo.:_________________________________

CUARTO.-  O texto destas bases publicarase integramente no Boletín Oficial  de 
Provincia de Lugo (BOP), no Taboleiro de Edictos e na páxina web do Concello de 
Lugo. A publicación da convocatoria no BOP será a data para ter en conta para os 
efectos de presentación de solicitudes,

QUINTO.-  Contra  a  devandita  resolución,  caberá  a  interposición  dos  seguintes 
recursos:

-  Recurso  contencioso-administrativo  ante  o  Xulgado  do  Contencioso-
Administrativo de Lugo (artigo 8 da Lei 29/1998, do 13 de xullo), nun prazo 
de DOUS MESES, contados a partir do día seguinte ao da notificación deste 
acto.
- Non obstante o anterior e con carácter previo, poderá interpoñer ante a 
Xunta de Goberno Local  o  recurso potestativo de reposición previsto  no 
artigo 123 da Lei 39/2015, do 1 de outubro, de procedemento administrativo 
das administracións públicas (BOE núm. 236, do 02/10/2015), no prazo de 
UN MES, contado dende o día seguinte ao da notificación deste acto.

No  caso  de  que  se  interpuxese  o  recurso  de  reposición,  non  poderá 
interpoñerse recurso contencioso-administrativo ata que sexa resolto expresamente 
ou se produza a desestimación do devandito recurso de reposición (artigo 123.2 da 
Lei 39/2015).

